
അവർകൾക്ക താമരച്ചെരി നാട്ടിൽ തിരുവൻമ്പാടി തറയിൽ തൊട്ടത്തിൽ ചാത്തൻ
 എഴുതിക്കൊടുത്ത അവസ്ഥ. 66 ആമതിൽ എന്റെ ജ്യെഷ്ഠനെ മാരയാൻ ഉക്കപ്പൻ
 വെടിവെച്ച കൊല്ലുകയും ചെയ്തു. എന്നാറെ എന്നെ ജാതിയിൽ ആരും കൂട്ടിയതും ഇല്ലാ.
 72 ആമത മകരമാസത്തിൽ മാരയാൻ ഉക്കപ്പനെ വെടിവെച്ച ഞാൻ കൊല്ലുകയും ചെയ്തു.
 കൊല്ലം 973 മത തുലാമാസം 4 നു എഴുതിയത. അവിടെ അന്നെരം നടക്കൽ ചൊയി
 സാക്ഷി ഉണ്ട.

മഹാരാജശ്രീ വടക്കെ അധികാരി സുപ്രർഡെണ്ടൻ സായ്പി അവർകളുടെ കല്പനക്ക
 കുറുമ്പ്രനാട പൊഴവായി അദാലത്ത ദൊറൊക ചന്ദ്രയ്യ്യൻ സ്വാമി അവർകൾക്ക
 തിരുവംമ്പാടി തറയിൽ മാരയാത്തി ഇയ്യാച്ച എഴുതിവെച്ച സങ്കടം ഓല. എന്റെ ആങ്ങള
 ഉക്കപ്പനെ തൊട്ടത്തിൽ തിയ്യ്യൻ ചാത്ത വെടിവെച്ച കൊല്ലുകയും ചെയ്തു. ചാത്ത
നൊടങ്കിലും പിന്നെ ഒര തിയ്യ്യനൊട എങ്കിലും രാജ്യത്തെ ഒരുത്തനൊട എങ്കിലും ഒര
 എറക്കുറവ എന്റെ ആങ്ങള ചെയ്തിട്ടും ഇല്ലാ. ചക്കാലത്ത ഇരിക്കും തിയ്യ്യൻ കടുങ്ങൊച്ചൻ
 രാജ്യത്ത മരിയാത അല്ലാതെ ചെയ്തതുകൊണ്ട തമ്പുരാൻമ്മാരെകല്പനക്ക എളെടത്ത
 മുസ്സത പറകകൊണ്ട 966 ആമതിൽ അവനെ കൊന്നിട്ടും ഉണ്ട. അത ഇപ്രകാരത്തിൽ
 കല്പന വരികകൊണ്ടും രാജ്യത്ത മരിയാത അല്ലാതെ ചെയ്കകൊണ്ടും ആകുന്നത
 അവനെ ചെയ്തിതത എന്ന കെട്ടിരിക്കുംന്നു. ഇനി ഇനിക്ക ഒര ആശ്രയവും ആധാ
രവും ഇല്ലാ. കുബഞ്ഞിന്ന രെക്ഷിച്ച കൊൾകയും വെണം. കൊല്ലം 973 ആമത കന്നിമാസം
 28 നു എഴുതിയത. ഇത മുന്നും 73 ആമത തുലാമാസം 9 നു അകടെമ്പ്രമാസം 22 നു
 വന്നത.

733 ആമത പാട്ടം നൊക്കുംന്നെ മരിയാതി. രാജശ്രീ വടക്കെ അധികാരി തലച്ചെരി
 തുക്കിടി സുപ്രർഡെണ്ടൻ കൃസ്തപ്രർ പിലി സായ്പി അവർകൾക്ക കടുത്തനാട്ട
 പൊർള്ളാതിരി ഉദയവർമ്മരാജാവ അവർകൾ സല്ലാം. പൈയിമാഷി ആക്കെ
ണ്ടുംന്നതിനെ കണക്കഴുത്തുകാരെയും പാട്ടം നൊക്കുന്നവരെയും കല്പന കൊടു
ത്തയച്ച പെയിമാഷി കണക്ക ആക്കുകയും ചെയ്യ്യുംന്നു. കുടിയാൻമ്മാര പറയുന്നത
 പാട്ടം ഒന്നാകെക്കണ്ട എഴുതുംന്നതിൽ സറക്കാർക്ക എത്ര എന്നും കുടികൾക്ക എത്ര
 എന്നും വിവരം തിർത്ത കണക്കാക്കി അതെത പറമ്പ നികുതി എഴുതി ഒപ്പിട്ട തരെ
ണമെന്ന ജെമ്മാക്കാര പറയുംന്നപ്രകാരം പൈയിമാഷിക്കപൊയ ആളുകൾ നമുക്ക
 എഴുതി അയക്കകൊണ്ട സാഹെബരവർകൾക്ക നാം ബൊധിപ്പിക്കുംന്നു. പത്തുപണം
 ഒരു പറമ്പത്ത ഒന്നാകെ പാട്ടം കണ്ടാൽ അതിൽ സറക്കാര നികുതിക്ക ഇത്ര എന്നും
 കുടി വിവരം ഇന്നപ്രകാരമെന്നും സാഹെബര അവർകൾ കൃപവെച്ചു മറുപടി
 കൊടുത്തയക്കയും വെണം. അത അല്ലാഞ്ഞാൽ കുടികളെ പറഞ്ഞ ബൊധിപ്പിപ്പാൻ
 കൊഴക്കായി വന്നിരിക്കുംന്നു. എന്നാൽ കൊല്ലം 973 ആമത തുലാമാസം 8 നു എഴുതിയത
 തുലാം 10 നു അകെടെമ്പ്രമാസം 23 നു വന്നത. ഉടനെ പെർപ്പാക്കിക്കൊടുത്തു.

734 ആമത മഹാരാജശ്രീ സുപ്രർഡെണ്ടൻ കൃസ്തപ്രർ പീലി സായ്പി അവർകൾ
 സന്നിധാനത്തിങ്കലെക്ക കടുത്തനാട്ട കാനംങ്കൊവി ചെലവുരായൻ എഴുതിയ അർജി.
 പാട്ടം ചാർത്തുവാൻ കല്പിച്ച അയച്ചതിന്റെശെഷം രാജാവ അവർകളുടെ അരിയത്ത
 വന്നാറെ ചെരാപുരത്തും തൊടനൂരും പാലയാട്ടും ഈ മുന്ന ഹൊബളിയിൽ കല്പിച്ച

